
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২
বেল্লিক রামায়ণ।






ইঁহার চরিত্র পাঠ যে জন করয়।

সকায়ে স্বরগে গতি করে সে নিশ্চয়॥

যতেক বেল্লিক যেথা আছে অবস্থিত।

এই সে বেল্লিকে পাবে সবারি চরিত॥

এই রামায়ণ সর্ব্ব-রামায়ণ-সার।

ধর্ম্ম অর্থ কাম মােক্ষ চতুর্ব্বর্গাধার॥

পুণ্যের জাহাজ ইহা নাহিক সংশয়।

প্রতি লহমায় পুণ্য আম্দানী করয়॥

কোথা আফেরিকা কোথা আমেরিকাখণ্ড।

হতেছে আমদানী পুণ্য বেগেতে প্রচণ্ড॥

মুহূর্ত্ত হইয়ে স্থির যুড়ি দুই কর।

কর যদি এই পুঁথি শ্রবণগােচর॥

দেখিবে কি মজা ইথে,—হবে দেল খােশ্।—

খাইবে পােলাও যেন গরোস্ গরােস্॥

অথবা ব্রাণ্ডির সহ মটনের রােষ্ট্।

সঙ্গে সস, মাস্টার্ড, পাঁউরুটি-টোষ্ট॥

আহা মরি কারিকুরি বলি হারি যাই।

বেল্লিক রামের তুল্য ব্যক্তি আর নাই॥

অতি শুভক্ষণে জাত এই মহাত্মন্।

সদ্য স্বর্গে গতি এঁরে করিলে দর্শন॥

যেই দিন জন্ম ইনি নিলেন ভূতলে।

শত শত উল্কাপাত হয় এক কালে॥

